
Earstar trèff vodar gara zuarzogeba zo macha da naüge umkhear atz Monterùf

Viar firmen gerüaft vor in zboate toal von Laaz
[Cimbro] Da soin viare di firmen gerüaft innzogeba zo macha in zboate toal von arbatn
aftn provintziàl bege 133 von Laaz, zbisnen dar Valsugåna un da Zimbar Hoachebene.
Ditza iz bazta auzizkhent von earst trèff vodar gara bodase iz gehaltet in di emtar vo
Apac, zuarzogeba in apalto boda vürlekk zo macha a naüga umkhear atz Monterùf
boda hatt ’z zil zo macha mearar sichar sèmm boda dar provintziàl bege 133 kraütztze
pinn statàl bege 349. Di protzedùr iz dena khent untarprocht zoa nåzoschauga pezzar
bazta mocht khemmen getånt vorma zuargètt zo macha di arbatn.

“Bar haltn az saibe gåntz positìf dar interèse von firmen vor disan toal von arbatn aftn bege von Laaz – asó
hatta khött dar vorsitzar Maurizio Fugatti – ’Z gianda vür di arbatn vo schiar 10 mildjü euro afte zboa toaln
von arbatn, dar earst toal iz drumauz z’soina zuargètt zo macha, dise arbatn bartn pezzarn un machan vil
mearar sichar disan bichtegen bege”.

Vor di arbatn S-136 – geredegarn un auzbetarn in provintziàl bege 133 von Laaz – zbotate toal dar khost
boda mage khemmen ledrenart iz vo 900.000 euro. Di zait auzgemacht zo macha verte di arbatn iz 168
tang. 

Übarsetzt von Schaltarle vor di zung von Toalkamou vodar Zimbar Hoachebene 

